К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаса экономика сӧвмӧдны отсалан шӧрин» 
Коми Республикаса канму учреждение выль ног котыртӧм йылысь
да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Выль ног котыртны «Коми Республикаса экономика сӧвмӧдны отсалан шӧрин» Коми Республикаса канму учреждение (водзӧ – учреждение) сы дорӧ «Коми Республикаса инвестиция, промышленносьт да транспорт министерстволысь удж могмӧдан шӧрин» Коми Республикаса канму казённӧй учреждение ӧтлаӧдӧмӧн. 
2. Урчитны, мый учреждение учредитысьлысь могъяссӧ да уджмогъяссӧ збыльмӧдӧ Коми Республикаса экономика сӧвмӧдан да промышленносьт министерство.
3. Урчитны, мый учреждениеын уджалысьяслӧн медпозяна штат лыдыс лоӧ 69 единица.
4. Коми Республикаса экономика сӧвмӧдан да промышленносьт  министерстволы:
1) Коми Республикаса эмбур да му йитӧдъяс комитеткӧд ӧтув нуӧдны оланпастэчас серти колана юридическӧй уджъяс, кутшӧмъяс йитчӧмаӧсь учреждениесӧ выль ног котыртӧмкӧд;
2) урчитӧм пӧрадокын лӧсьӧдны учреждениелысь учредитан документъяссӧ тайӧ шуӧм серти.
5. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.
6. Тайӧ шуӧмыс вынсялӧ сійӧс официальнӧя йӧзӧдан лунсянь, 3 да 5 пунктъяс кындзи, кутшӧмъяс вынсялӧны 2021 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

Сыктывкар 
2020 вося ӧшым тӧлысь 25 лун 
643 №

Коми Республикаса Веськӧдлан котырлӧн
2020 во ӧшым тӧлысь 25 лунся 643 №-а шуӧм дорӧ
СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм
ВЕЖСЬӦМЪЯС
1. «Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмын:
Коми Республикалӧн канму сьӧмкуд да казённӧй учреждениеяслӧн лыддьӧгын, кӧні уджалысьяс вылӧ паськалӧ «Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмлӧн выныс, мый вынсьӧдӧма шуӧмӧн (1 №-а содтӧд):
20 пункт киритны.
2. «Коми Республикаса экономика сӧвмӧдны отсалан шӧрин» Коми Республикаса канму сьӧмкуд учреждениелысь сикассӧ вежӧмӧн «Коми Республикаса экономика сӧвмӧдны отсалан шӧрин» Коми Республикаса канму учреждение артмӧдӧм йылысь» Коми Республикаса Веськӧдлан котырлӧн 2011 во вӧльгым тӧлысь 14 лунся 508 №-а шуӧмын:
3 – 314 пунктъяс киритны.
3. «Коми Республикаса инвестиция, промышленносьт да транспорт министерстволысь удж могмӧдан шӧрин» Коми Республикаса канму казённӧй учреждение ылысь» Коми Республикаса Веськӧдлан котырлӧн 2018 во ӧшым тӧлысь 20 лунся 565 №-а шуӧмын:
2, 3 да 5 пунтъяс киритны.
